
				এই পাতাটির মুদ্রণ সংশোধন করা প্রয়োজন। 
b">
সহজ পাঠ
স্টিমার আসিছে ঘাটে, প’ড়ে আসে বেলা, পূজার ছুটির দল, লোকজন মেলা এল দূর দেশ হ’তে ; বৎসরের পরে ফিরে আসে যে-যাহার আপনার ঘরে । জাহাজের ছাদে ভিড় ; নানা লোকে নানা মাদুরে কম্বলে লেপে পেতেছে বিছানা ঠেসাঠেসি ক’রে । তারি মাঝে হরেরাম মাথা নেড়ে বাজাইছে হারমোনিয়াম ।
বোঝা আছে কত শত, বাক্স কত রূপ টিন বেত চামড়ার পুটুলির স্তপ, থলি ঝুলি ক্যাম্বিশের, ডালা ঝুড়ি ধামা সবজিতে ভরা । গায়ে রেশমের জামা, কোমরে চাদর বাধা, চণ্ডী অবিনাশ কলিকাতা হ’তে আসে, বন্ধু শু্যামদাস অম্বিক অক্ষয় ; নতুন চীনের জুতা করে মসমস, মেরে কচুয়ের গু তা ভিড় ঠেলে আগে চলে, হাতে বাধা ঘড়ি, চোখেতে চশমা কারো, সরু এক ছড়ি
সবেগে দুলায় । ঘন ঘন ডাক ছাড়ে স্টিমারের বঁশি ; কে পড়ে কাহার ঘাড়ে, সবাই সবার আগে যেতে চায় চ’লে,— ঠেলাঠেলি বকবিকি । শিশু মার কোলে চীৎকার স্বরে কাদে ৷ গড়গড় ক’রে নোঙর ডুবিল জলে ; শিকলের ডোরে জাহাজ পড়িল বাধা ; সিড়ি গেল নেমে, এঞ্জিনের ধকধকি সব গেল থেমে । কুলি, কুলি, ডাক পড়ে, ডাঙা হ’তে মুটে দুড়দাড় ক’রে এল দলে দলে ছুটে । তীরে বাজাইয়া হঁাড়ি গাহিছে ভজন অন্ধ বেণী । যাত্রীদের আত্মীয় স্বজন

